
Tam dze widnik ni mô kùńca

Płëwac bôtã w nórtë swiata,

Abò fligrã blëżi słuńca

Corôz chiżnim dalek latac.

Briczką miło w gòscy wpadnąc,

Abò rejtowac na kòniu.

So na kòło chwatkò sadnąc,

Wiater mòtórã dogònic.

Ref. Dobrze wiele je pòznawac,

Do te wôrt òdwiedzac môle.

W rozmajitëch stronach stawac,

Pòkònëwac wszelczé dôle.

Z łakòtą so sedzec w banie,

Taksą chùtką dargą nëkac,

A nôlepi w bëlnym karnie

Mądrëch mëslów piechti szëkac.

Na pielgrzimi stegnie swiãti

Żorgac łasczi piãkną miarą,

Przë tim Kaszëb drodżi krãté

Òbéńc wkół jak Remùs z karą.

Ref. Dobrze wiele je pòznawac…


